
KONSEPTUAL METAFORA KOQNĠTĠV DĠLÇĠLĠYĠN  

ƏSAS ĠSTĠQAMƏTLƏRĠNDƏN BĠRĠ KĠMĠ 

 
Xülasə. Məqalədə konseptual metafora nəzəriyyəsindən bəhs edilir. Qeyd edilir ki, metaforadan istifadə 

təkcə müəllifə mətni daha canlı və ifadəli etməyə imkan vermir, eyni zamanda oxucunun diqqətini cəlb 

edir. Metafora, adresatın şüuruna təsir göstərən və onun siyasi dünyagörüşünü dəyişdirən güclü bir vasi-

tə kimi, əsas kognitiv-pragmatik funksiyanı yerinə yetirir. Bundan əlavə, metaforanın istifadəsi və mətndə 

onun müxtəlif üsullarla vurğulanması mətnin məna və emosional cəhətdən vahidliyini təmin edir. 

 

Açar sözlər: metafora, konseptual metafora, koqnitiv dilçilik, konseptual sahə, metaforik oriyentasiyalar 

 

Uzun illərdir ki, metafora dil və nitq sistemində möhkəm yer tutaraq gerçək hadisələrin 

Ģərhində və sözyaradıcılığı mexanizmlərindəki boĢluqları doldurmaq və eyni zamanda natiqin 

dinləyiciyə psixoloji təsirini gücləndirmək məqsədi daĢıyaraq, ən yaxĢı halda, ritorik fiqur ro-

lunda çıxıĢ edir.  

Metaforanın tədqiqi müasir koqnitiv dilçiliyinin ən vacib sahələrindən birinə çevrilmiĢ-

dir ki, bu da sözügedən fenomenin öyrənilməsində metaforanın ənənəvi baxıĢını, yəni nitqi 

―bəzəmək‖ üsullarından biri kimi baxıĢ bucağını tamamilə dəyiĢdi.  

Koqnitiv dilçilik metaforanı, nitqi bəzəmək və obrazı daha baĢa düĢülən etmək üçün nə-

zərdə tutulmuĢ trop deyil, təfəkkür forması hesab edir. Ünsiyyət fəaliyyətində metafora, adre-

satın intellektinə, hisslərinə və iradəsinə təsir edən mühüm bir vasitəsidir. 

Müasir koqnitiv dilçilik metaforanı əsas zehni fəaliyyət, dünyanı dərk və izah etmək 

üsulu kimi qəbul edir. Ġnsan təkcə metaforaların köməyi ilə fikrini ifadə etmir, həm də meta-

foralarla düĢünür, metaforaların köməyi ilə yaĢadığı dünyanı yaradır. 

Metaforanın tədqiqi ilə bağlı bu nöqteyi-nəzər Amerika alimləri C.Lakoff və M.Conson 

tərəfindən irəli sürülmüĢ və belə bir fikir formalaĢdırılmıĢdır ki, metafora təbiətcə insan təfək-

kürü və idrakına xasdır, insan təfəkkürünün özü isə mahiyyət etibarilə metaforikdir. Tədqiqat-

çılar öz fikirlərini Metaphors we live by – Yaşadığımız metaforalar [5, s.56] əsərində təqdim 

ediblər. 

Metafora sadəcə nitqi bəzəmək vasitəsi deyil, iki konseptual sahənin – mənbə və hədəf 

sferalarının strukturları arasında qarĢılıqlı əlaqənin koqnitiv prosesi kimi nəzərdən keçirilir.  

Mənbə sferasından hədəf sferaya bir istiqamətli metaforik proyeksiya nəticəsində insanın 

xarici aləmlə qarĢılıqlı əlaqəsi nəticəsində formalaĢan mənbə sferasının elementləri metaforanın 

koqnitiv potensialının mahiyyəti olan hədəf konseptual sferasını strukturlaĢdırır [4, s.99].  

Məcazi proyeksiyaya məruz qalan yalnız metaforik ifadə deyil, ilkin olaraq aid olduğu 

məzmun sahəsindən baĢqa bir məzmun sahəsinə köçürülən bütöv bir koqnitiv strukturudur. 

Beləliklə, məlumat ötürməyin optimal yolunu tapmaq üçün universal insan təcrübəsinə müra-

ciət edən metafora iki anlayıĢ arasında assosiasiya yaradır. 

Ġnsan naməlum olanı metaforaların köməyi ilə dərk edir, çünki onlar dərketmə proseslə-

rinə daxil olan və öz növbəsində əvvəlki təcrübə üzərində qurulan ideyaların mahiyyətinə nü-

fuz edə bilirlər. Metaforalar, mürəkkəb siyasi fenomeni sadələĢdirərək adresata mesajın məna-

sını tez qavramasına imkan yaradan bir vasitədir.  

 Metaforanın koqnitiv nəzəriyyəsinə görə, insanın konseptual sistemi dərin metaforik 

xarakter daĢıyır. Bu o deməkdir ki, bir növ hadisələrin dərk edilməsi və yaĢanması həmiĢə 

baĢqa bir növ hadisələr baxımından baĢ verir. Müxtəlif sahələrin korrelyasiyası metafora me-

xanizmi vasitəsilə həyata keçirilir. Metaforanın özü yeni anlayıĢlar və ideyalar yaratmır. O, 

qeyri-müəyyən olanı Ģəffaf və baĢa düĢülən edir. Metafora sayəsində dərk edilməsi çətin olan 

mürəkkəb, əlçatmaz varlıqlar Ģüurumuzun mülkiyyətinə çevrilir. MəĢhur filosof və publisist 

José Ortega y Gasset yazır: “Bizə metafora, təkcə əldə etdiyimiz ad sayəsində düşüncəmizi 

başqa insanlar üçün əlçatan etmək üçün deyil, həm də özümüzə lazımdır ki, obyekt düşüncə-

miz üçün daha əlçatan olsun” [7, s.71]. 

Konseptual metaforalar sistemində C.Lakoff və M.Conson metaforaların üç növünü 

fərqləndirirlər: orientasiya, struktur və ontoloji. 

Metaforik orientasiyalar məkan oriyentasiyası təcrübəsinə əsaslanır: “yuxarı-aşağı”, 

“daxili-xarici”, “ön tərəf-arxa tərəf” və s. Bu tip məkan münasibətləri olduqca təbiidir. Me-

taforik orientasiyalar konsepsiyaya məkan orientasiyası verir. Məsələn, müxtəlif dil mədəniy-

yətlərinə görə ―xoĢbəxtlik‖, ―sevinc‖ əsasən yuxarıda yerləĢir: be on cloud nine – xoşbəxtlik-

dən göyün yeddinci qatında olmaq. 

Bu cür metaforik orientasiyalar heç bir halda özbaĢına deyil – onlar bizim fiziki və mə-

dəni təcrübəmizə əsaslanır. ―Yuxarı – aĢağı‖, ―daxili – xaric‖ və s. kimi cütlüklərə əsaslanan 

orientasiya metaforaları fiziki təbiətə malikdir və mədəniyyətdən mədəniyyətə dəyiĢə bilir. 

Məsələn, bəzi mədəniyyətlərdə gələcək qarĢıda, bəzilərində isə arxadadır. 

Struktur metaforalar, bir məfhumun digəri baxımından metaforik quruluĢa malik olduğu 

halları birləĢdirir. Məsələn, insanın baĢı – ağlın mərkəzi, iĢləyən mexanizm ilə əlaqələndirilir və 

bu, müxtəlif dillərdə eyni metaforik modelin – ağıllı insanı doğru qərarlar verə bilən ―maĢın‖ 

olaraq adlandırılmasını aktivləĢdirir. Məsələn, his head works perfectly – onun başı işləyir.  

Ontoloji metaforalar mücərrəd hadisələri maddi substansiyalar kimi təsvir etmək üçün 

insanın fiziki obyektlərlə təbii əlaqəsini nəzərdə tutur. Metafora bizə fiziki, duyğusal hisslər 

vasitəsilə zaman, əxlaq və siyasət kimi mücərrəd varlıqları təsnif etməyə imkan verir. Məsə-

lən, insan qəzəbli olanda bədəninin temperaturunun artması, qan təzyiqinin yüksəlməsi və bu-

nun nəticəsində üzün və boynun qızarması, bu emosiyanı fiziki dünyanın isti və alovlu ob-

yektləri ilə ifadə etməyə imkan verir. Məsələn, adamın qanı qaynayır – smb‟s blood boils. 

Ontoloji metaforalar həmçinin müxtəlif obyekt növləri ilə əlaqəli olan metaforalardır ki, 

onlar ağıl və ruhun fərqli metaforik modellərini yaradır və beləliklə, mental təcrübənin müxtə-

lif aspektlərinə diqqət yetirilməsinə imkan verir. Bu aspektlər, öz növbəsində, aĢağıdakı tiplə-

rə ayrılır: 

1. Cisim və substansiyalar vasitəsilə özünü göstərən varlıq və maddə bildirən metaforalar  

2. Metaforaları ehtiva edən konteyner (həcm) metaforaları: 

– məkan metaforaları 

– görmə sahəsi ilə bağlı metaforalar 

– hadisə, hərəkət, fəaliyyət və vəziyyət bildirəm metaforalar 

Ədəbi terminlər lüğətinə görə metaforanın üç növü mövcuddur: 

1. quru (ölü, köhnəlmiĢ) – bu cür məcazların məcazi mənası unudulmuĢdur.  

(―railway branch‖ – ―tree branch‖); 

2. Ümumi poetik (―raspberry ringing‖); 

3. Müəllif metaforası (―oh, swan!‖) 

Bu metaforalar, çox vaxt əvvəlki mənaları ümumiləĢdirərək daha geniĢ və konkret ol-

mayan mənalar yaradır. Məsələn, bir Ģeyin ―gücü‖ və ya ―enerjisi‖ haqqında danıĢarkən, bu 

metaforalar müəyyən bir vəziyyətin və ya obyektdəki qeyri-müəyyən xüsusiyyətləri təmsil 

edir. Belə metaforalar, semantik səviyyədə mürəkkəbliyi artırır və sözün bir neçə mənasının 

birləĢməsini təmin edir, nəticədə dilin və düĢüncənin daha çox və müxtəlif anlamlar daĢıması-

na səbəb olur. 

Metaforalara dair N.D.Artyunovanın təsnifatı funksional yanaĢmaya əsaslanır. Bu ya-

naĢmaya əsasən, aĢağıdakı kateqoriyalar ayrılır: 

1. Nominal metaforalar – semantik proses bir deskriptiv (çoxsaylı xüsusiyyətli) məna-

nın digərinə dəyiĢdirilməsi ilə məhdudlaĢır (məsələn, crane (bird) və crane (well)), bu isə ho-

monimiyanın yaranmasına gətirib çıxarır. 

2. Obrazlı metaforalar – bu tip metaforalar, konkret bir obyektin xüsusiyyətlərini qısa 

və məzmunlu Ģəkildə təqdim edir, tez-tez obyektin daxili mahiyyətinə və ya təbiətinə daxil ol-

mağa çalıĢır. Bu metaforalar, yalnız obyektin xarici görünüĢünü və ya sadə təsvirini vermək-

dən çox, onun fərdi və unikal xüsusiyyətlərini vurğulamağa yönəlir. 

3. Koqnitiv metaforalar – bu metaforalar, hər hansı bir hadisənin və ya obyektin xüsu-

siyyətlərinə aid sözlərin birləĢməsindəki dəyiĢikliklər nəticəsində (mənanın ötürülməsi ilə) ya-

ranır və polisemiyanı (bir sözün bir neçə mənasını) formalaĢdırır. 

4. Ümumiləşdirici metaforalar – bu tip metaforalar, xarakterik xüsusiyyətlərin identifi-

kasiyaedici (tanıdıcı) mənaya keçməsi nəticəsində yaranır. Onlar süni xarakter daĢıyır, təbii 

olaraq meydana gəlmir və çoxmənalılığa (polisemiyaya) səbəb olaraq semantik komponentlə-

rin əlavə olunmasına gətirib çıxarır [2, s.16 ]. 

Ən geniĢ və ətraflı təsnifat V.P.Moskvinə aiddir. O bu təsnifatı dörd "Ģərt"ə əsaslanaraq 

qurmuĢdur: 

1. Məzmun planı – metaforanın daĢıdığı ideya, mənanın özü və onun nəyi ifadə etməsi. 

2. İfadə planı – metaforanın hansı sözlərlə və hansı Ģəkildə təqdim edilməsi, dil vasitələri. 

3. Kontekst – metaforanın istifadə edildiyi situasiya və əlaqədar mühit, yəni metafora-

nın mənasının formalaĢdığı və baĢa düĢüldüyü sosial və mədəni kontekst. 

4. Metaforik işarənin spesifikası – metaforik iĢarənin xarakteristikası, yəni hansı dil və dü-

Ģüncə xüsusiyyətlərinin onu digər iĢarələrdən ayırdığı və hansı bədii və semantik yükü daĢıdığı. 

Bu yanaĢma, metaforaların həm dilin strukturuna, həm də insanın təcrübəsinə necə 

uyğunlaĢdığını ətraflı Ģəkildə izah edir. 

Məzmun planına uyğun gələn semantik təsnifatda aĢağıdakı kateqoriyalar ayırd edilir: 

1. Metaforaların köməkçi subyekt üzrə təsnifatı: 

– Animalist (heyvanla bağlı) metaforalar – heyvanlar vasitəsilə qurulan metaforalar. 

– Məkan metaforaları – məkanla əlaqəli obyektlər vasitəsilə qurulan metaforalar. 

– Açar metaforaları – müəyyən bir anlayıĢın və ya obyektin mərkəzi rol oynadığı meta-

foralar. 

– Əsas (bazis) metaforaları – əsas anlayıĢa və ya obyektə əsaslanan metaforalar. 

2. Metaforaların əsas subyekt üzrə təsnifatı – metaforalar, əsas subyektin xüsusiyyətlə-

rinə görə təsnif edilir. 

3. Metaforaların əsas və köməkçi subyektlər arasındakı uzaqlığa görə təsnifatı – meta-

foralar, əsas və köməkçi subyektlər arasındakı əlaqənin nə qədər yaxın və ya uzaq olmasına 

görə təsnif edilir. 

4. Metaforaların əsas və köməkçi subyektlər üzrə təsnifatı – metaforalar, həm əsas, həm 

də köməkçi subyektin növünə görə təsnif edilir, məsələn, birinin digərinə uyğun gəlməsi və 

ya baĢqa bir Ģəkildə əlaqələnməsi. 

5. Metaforaların daxili formasının bütövlüyünə görə təsnifatı – metaforalar, onların qu-

ruluĢunun bütövlüyünə görə təsnif edilir; yəni bir metafora necə təĢkil olunub və hansı forma-

da qarĢıya çıxır [6, s.84]. 

Metafora, Rocer Brauna görə, “… is a device for seeing something in terms of something 

else. A metaphor tells us about one character considered from the point of view of another 

character…” [1, s.92]. 

“...bir şeyi başqa bir şey baxımından görmək üçün zəruri vasitədir. Metafora bizə bir 

obyekti digər bir obyektin baxış bucağından təsvir etməyə imkan verir…”. 

Metafora reallığı təsvir edən, dünya haqqında yeni anlayıĢ yaradan və insanın təfəkkürü-

nə təsir edən koqnitiv hadisədir, çünki metaforizasiya prosesi əsasən biliyin emalı və struktur-

laĢdırılması prosedurlarına əsaslanır. C.Lakoff və M.Consona görə, “metaforalar mahiyyətcə 

başa düşməyi təmin edən fenomendir” [5, s. 208]. 

Bizim anlayıĢ sistemimizdə mövcud olan konseptual metaforalar, ətrafdakı dünyaya ba-

xıĢ tərzimizi, hadisələri qiymətləndirmə yollarımızı formalaĢdırır.  

Eyni zamanda, konseptual metaforaların qavranılması adekvat ola bilməz, əgər ayrı-ayrı 

linqvistik mədəniyyətlərdə konseptual metaforaların formalaĢmasına təsir edən mədəni təsəv-

vürlər, dəyərlər və yanaĢmalar nəzərə alınmasa [2, s. 63]. 

C.Lakoff və M.Consonun konseptual metafora nəzəriyyəsindən sonra metaforanın ma-

hiyyəti ilə bağlı yeni anlayıĢlara maraq artdı. Müəlliflər tərəfindən metaforik ifadələrin təhlili-

nə təklif olunan yanaĢma siyasət sahəsində fəal Ģəkildə istifadə olunaraq müvafiq tədqiqatların 

geniĢlənməsinə töhfə verdi. Siyasi xadimlərin diskursunu təhlil etməyə maraq da ardı. Buna 

səbəb müasir dünyada həyatın özünəməxsus xüsusiyyətləri idi: informasiya texnologiyalarının 

inkiĢafı, medianın rolunun artması. Belə Ģəraitdə metafora güclü təsir alətinə çevrilir və icti-

mai söz xüsusi əhəmiyyət kəsb edir. Buna görə də, siyasətçilərin söylədiyi metaforaların təhli-

li çox vacib və zəruridir, çünki bu “... onların gizli münasibətlərini və məqsədlərini müəyyən 

etməyə imkan verir”[8]. 

Dil metaforaları müəyyən qanunauyğunluqlar əsasında qurulduğundan, konseptual me-

taforalar və ya Ģüuraltı səviyyədə fəaliyyət göstərən metaforik modellər, onların mahiyyəti 

sözlərdə deyil, obyektlərin anlaĢılmasındadır.  

C. Lakoff, M.Conson və onların həmkarlarının ardınca biz də öz növbəmizdə hesab edi-

rik ki, metafora sadəcə dil və poetik bir vasitə kimi qəbul edilməməlidir. Metafora – dərin, 

sistemli və əsaslı bir düĢüncə formasıdır. 

E.A.Gurbanov 

Conceptual Metaphor as One of the Main Directions of Cognitive Linguistics 

Summary 

 
The article deals with the theory of conceptual metaphor. It is noted that the use of metaphor not 

only allows the author to make the text more lively and expressive and thereby attract the attention of 

the addressee. Metaphor performs a vital cognitive-pragmatic function, being a powerful tool for 
influencing the consciousness of the addressee and transforming his political picture of the world. In 

addition, the use of metaphor and various ways of highlighting it in the text ensure its semantic and 

emotional integrity. 
Key words: metaphor, conceptual metaphor, cognitive linguistics, conceptual field, metaphorical 

orientations  

 

Э.А.Курбанов 

Концептуальная метафора как одно из основных  

направлений когнитивной лингвистики 

Резюме 

 

В статье рассматривается теория концептуальной метафоры. Отмечается, что использова-

ние метафоры не только позволяет автору сделать текст более живым и выразительным и тем 

самым привлечь внимание адресата. Метафора выполняет важнейшую когнитивно-прагматичес-
кую функцию, являясь мощным инструментом воздействия на сознание адресата и преобразо-

вания его политической картины мира. Кроме того, использование метафоры и разнообразные 

способы ее выделения в тексте обеспечивают его смысловую и эмоциональную целостность. 
Ключевые слова: метафора, концептуальная метафора, когнитивная лингвистика, 

концептуальное поле, метафорические ориентации  

